
U pucnjavi u zeničkom naselju Blatuša ranjen muškarac
Objavljeno: 31.01.2017. u 11:34

U zeničkom naselju Blatuša danas je nešto prije 11 sati došlo do pucnjave u kojoj je, kako od
očevidaca saznajemo, povrijeđena jedna osoba.

Prema nezvaničnim informacijama, ranjen je A. K., a sve se odigralo brzo, ispred zgrade
Interšpeda. Očevici tvrde da je na ranjenog pucao njegov komšija. 

Iz Ministarstva unutrašnjih poslova Zeničko-dobojskog kantona nam je potvrđeno da je
osumnjičeni za ovo krivično djelo odmah uhapšen, a radi se o Dž. B.

- Osumnjieni je priveden u službene policijske prostorije i trenutno je u toku kriminalistička
obvrada - kazala nam je Aldina Ahmić, glasnogovornica MUP-a ZDK.

Povrijeđeni je prevezen u Kantonalnu bolnicu u Zenicu, gdje su mu ljekari konstatirali prostrelnu
ranu noge.

Policija je na mjestu događaja i u toku je uviđaj nakon kojeg će biti poznato više detalja.

Motivi ovog vatrenog obračuna još nisu poznati. 

